
Mór idir a-nocht ’s a-réir

[Mac Niocaill, Gearóid: Duanaire Ghearóid Iarla (Studia Hibernica, 3, 1963, 
7ff.), poem 20]

1 Mór idir a-nocht ’s a-réir:
ní thuigim féin mar a-táim;
dar liom féin, ní holc mo ghean
gé tá mé re seal i láimh.    

2 Bliadhain is ráithe ’na diaidh
atúsa ag Ó Briain i láimh;
ní mhaireann dom fhine féin
neach do bhéaradh spéis im dháil.    

3 I ndíoghail a ndearnsad rum
- muna dearnar ní bhus mó -
dá dteagmhadh dhún dul bu-dheas
do bheimis i measc na mbó.    

4 Is mé féin an t-iarla óg
do-gheibh póg ó mhnáibh ag ól;
ar mo dhán ní bhfuighthear locht;
mo shuarcas a-nocht is mór. M.    

5 Diarmaid Mág Carrthaigh, dreach réidh,
fear nach tabhair spéis in ór,
isin am a tharla an fear
maith an feacht do rinne Mór. M.    

6 Má do-chluine máthair Dé
a ndéanaim ó ló go ló
mo dhán mina díol sí
ní dhingéan di bhus mó. M      


